
A monografia obxecto de comentario é da autoria individual de D. Daniel Ortiz
Espejo, doutor en Dereito e profesor asociado de Dereito Financeiro e Tributario da
Universidade Rey Juan Carlos (URJC), ao mesmo tempo que avogado en exercicio,
que desenvolve a stia actividade especialmente no marco do dereito administrativo e
financeiro. O autor presenta, a vista da sia traxectoria profesional, un perfil académico
e, asemade, practico, e xustamente nesa lifia de conxuncién entre a investigacién e a
praxe estd elaborada a obra en cuestion, de singular utilidade.

Para contextualizar este traballo ou facer unha composicién de lugar acerca del,
debemos sinalar que toma como eixe central a Lei 9/2017, do 8 de novembro, de
contratos do sector publico, pola que se traspofien ao ordenamento xuridico espafiol
as Directivas do Parlamento Europeo e do Consello 2014\23\UE e 2014\24\UE, do 26
de febreiro de 2014, que implicaron relevantes novidades no que atinxe ao réxime
xuridico da contratacién publica. En sintese, podemos indicar que nos atopamos ante
un recurso gratuito para as persoas que decidan facer uso de tal instrumento, cuxa
interposicion é potestativa, de xeito que o/a recorrente pode escoller entre presentar
este ou acudir directamente a xurisdicién contencioso-administrativa', xa que contra
as actuacions susceptibles de ser impugnadas mediante este recurso especial non
cabe a interposicién de recursos ordinarios (de alzada ou reposicién). En definitiva,
este recurso sup6n un mecanismo, a disposicién dos licitadores, para controlar que
aactuacién administrativa se axuste & legalidade e, mais en particular, & observancia
das previsions e exixencias establecidas na mencionada LCSP.

En canto ao deseno e contido do traballo, debemos sinalar que, tras a compila-
cién de abreviaturas utilizadas ao longo del e das consideraciéns efectuadas a xeito
de introducioén, se atopa estruturado en cinco capitulos perfecta e estratexicamente
organizados. Ao final inclte, en epigrafes separados, unha guia de formularios tipo e
un decalogo para a preparacién dun recurso especial en materia de contratacion. Asi
mesmo, recolle o conxunto de resoluciéns citadas, o glosario de termos de contra-
tacion publica e as referencias bibliograficas empregadas como apoio e soporte para
a redaccién da obra, ademais dun directorio con informacién practica dos tribunais
administrativos de contrataciéon. En suma, tratase dun traballo completo, que toca
todos os aspectos importantes e de interese tedrico e practico relativos ao recurso
especial en materia de contratacién.

Afondando xa no contido de cada capitulo, debemos salientar que o primeiro de se
titula “Aproximacién ao recurso especial en materia de contratacién”. Este capitulo
posue un corte preliminar ou introdutorio, que comeza abordando os antecedentes
existentes en relacién con este particular tema obxecto de estudo, para proseguir
coa analise dos motivos que xustifican este recurso especial, a sia incorporacién e
regulacion no noso ordenamento. Neste contexto, examinase tamén a natureza xu-
ridica e as caracteristicas que reviste o referido recurso, ademais da delimitaciéon do
seu ambito de aplicacién (que se viu ampliado pola nova Lei de contratos do sector
publico), tanto subxectivo como obxectivo.

0 segundo capitulo céntrase nos “Aspectos organicos dos tribunais administrativos
(TACRC, tribunais autonémicos, provinciais e municipais)”. Aqui, tras realizar unha
exposicion de cuestions previas, dedicanse diias epigrafes individualizadas a examinar
as particularidades do Tribunal Administrativo Central de Recursos Contractuais e dos
tribunais autonémicos de contratacién ptblica. Deseguido, aféndase no estudo dos
6rganos competentes para a resolucion do recurso especial en materia de contratacion

1 Non obstante, compre precisar que, se se opta por interpor o dito recurso, non se podera interpor recurso contencioso-
administrativo ata que este sexa resolto de xeito expreso ou se producise a sia desestimacion presunta (por silencio
administrativo).

nas entidades locais, pondo o acento loxicamente, por un lado, na Lei 57/2003, do 16
de decembro, de medidas para a modernizacién do goberno local, e, por outro lado,
nos tribunais propios das deputaciéns provinciais e municipais, punto en relacién
co cal se resaltan os problemas sobre a determinacién da competencia. Como peche
do capitulo, analizase o Estatuto dos membros, debullando o significado e o alcance
da independencia do érgano, a competencia para o nomeamento, os requisitos dos
membros, a stia inamovibilidade e a duracién do mandato.

Pola stiabanda, o terceiro capitulo abunda nos aspectos procedementais do recurso
especial en materia de contratacién, sendo esta, quizais, ao noso xuizo, a parte mais
practica da obra, de singular utilidade para profesionais da avogacia, xa que, ademais
de examinar en detalle os fundamentos xuridicos relativos as partes, a sia capacida-
de, representacién e lexitimacién, desenvolve todos os aspectos clave das distintas
fases en que se compon este recurso especial, isto é, a interposicion, tramitacién (con
instrucién, remisién do expediente e proba) e resoluciéon. Marcanse aqui, dun xeito
ilustrativo, didactico e rigoroso, as pautas relativas a forma, lugar, efectos e prazos
de interposicién, aludindo ademais a posibilidade de solicitar e adoptar medidas
cautelares, as causas de inadmisién e os supostos de acumulacién. En relacién coa
resolucién, tratanse aspectos concernentes ao prazo maximo para resolver, as for-
mas anormais de terminacién anticipada (desistencia, extincidén por imposibilidade
e conformidade), as aclaracions sobre o recurso, 4 indemnizacién de danos e perdas,
a fixacién de garantias e & sia devolucién, ademais de & execucién das resoluciéns e &
revision das decisions dos tribunais. Reflicte aqui o autor un pleno dominio das figuras
e institutos procesuais, asi como dos conceptos propios do dereito administrativo.

O capitulo cuarto, que leva por titulo “O réxime de invalidez dos contratos admi-
nistrativos”, iniciase coa realizacion dunha aproximacién aos cambios e novidades
introducidos pola LCSP, para afondar seguidamente no réxime de invalidez dos con-
tratos administrativos, examinando con detalle os supostos de invalidez, as causas
de nulidade, as cales se distinguen das causas de anulabilidade, a revision de oficio e
a invalidez no dereito civil.

Por tltimo, o capitulo V recompila, a xeito de guia, a principal doutrina dos tribunais
administrativos de recursos contractuais. Con iso preténdese sistematizar a inxente e
variada casuistica que continuamente se formula respecto da resolucién dos recursos
especiais en materia de contratacién. Clasificase asi a doutrina existente e que en
moitos aspectos é cambiante, por bloques temaéticos, fundamentalmente atinentes
aos pregos de contratacién, ao procedemento de licitacién, 4 admision de ofertas, a
exclusion de licitadores, & adxudicacién e aos criterios de valoracién, a marxe doutras
cuestions que tamén poden suscitarse no marco da resolucién desta clase de recurso
especial. Sen lugar a dibidas, este apartado en particular facilitalles notoriamente o
estudo da tematica aos operadores xuridicos que necesiten empaparse da regulacion,
funcionamento e efectos deste recurso na practica.

Chegados a este punto e unha vez que reflectimos sinteticamente o contido global
desta obra, como broche ou peche a esta recension, non podemos facer outra cousa
mais que recomendar a sta lectura, de contido non s6 académico e investigador,

sendén tamén practico (como o seu propio titulo xa prognostica) e rica no manexo
de fontes bibliograficas polo seu autor. En efecto, a obra, que resulta notablemente
amena, preséntase apta e de sumo interese para todos os operadores xuridicos, ao
tratar un tema que cada dia se atopa mais en voga no marco do dereito administrativo
e do funcionamento practico da Administracién puiblica e, por conseguinte, do noso
Estado, e que suscita —e continuara suscitando— desafios, polémicas e controversias.

